ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՆՈՅԵՄԲԵՐԻ 6-Ի N 1694-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ ֆինանսների նախարարություն
	ԴԽ/21.1/24942-2025
21.07.2025 թ․

	
	Սահմանված ժամկետում առաջարկություններ չեն ներկայացվել։

	2. ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտե
	23.07.2025թ.

	
	N 01/10․5/5474-2025

	Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն։

	3. ՀՀ արդարադատության նախարարություն
	25․07․2025թ.

	
	N /27․0․01/33375-2025

	1․ «Հայաստանի Հանրապետության կառավարության 2003 թվականի նոյեմբերի 6-ի N 1694-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2003 թվականի նոյեմբերի 6-ի N 1694-Ն որոշման (այսուհետ՝ Որոշում) 4-րդ կետի «ա» ենթակետը շարադրել նոր խմբագրությամբ։
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն  որոնց՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր:
Տվյալ դեպքում Որոշման նախաբանում որևէ իրավական ակտի հղում կատարված չէ:
Ելնելով վերոգրյալից Որոշման նախաբանում անհրաժեշտ է հղում կատարել այն իրավական ակտին, որով Հայաստանի Հանրապետության կառավարությունը լիազորվել է ընդունելու հիշյալ որոշումը: 
2․ Միևնույն ժամանակ, Նախագծի վերաբերյալ հարկ ենք համարում ներկայացնել հետևյալ դիտարկումներն ու առաջարկությունները.
1) Նախագծով նախատեսվում է 4-րդ կետի «ա» ենթակետը շարադրել նոր խմբագրությամբ հետևյալ բովանդակությամբ․
«ա) «Հայկական ատոմային էլեկտրակայան» փակ բաժնետիրական ընկերության տնօրենների խորհուրդը բաղկացած են 9 անդամից` 3 անդամ առաջարկվում է Հայաստանի Հանրապետության տարածքային կառավարման և ենթակառուցվածքների նախարարի կողմից, մեկական անդամ ՀՀ վարչապետի աշխատակազմից և ՀՀ ֆինանսների նախարարի կողմից, իսկ «Էլեկտրաէներգետիկական համակարգի օպերատոր», «Հաշվարկային կենտրոն», «Երևանի ջերմաէլեկտրակենտրոն» և «Բարձրավոլտ էլեկտրացանցեր» փակ բաժնետիրական ընկերությունների գլխավոր տնօրենները` ի պաշտոնե.»։
	Վերոնշյալ փոփոխության կապակցությամբ հարկ է նկատել, որ Որոշման 4-րդ կետի «ա» ենթակետի նոր խմբագրությունը վերաբերում է միայն «Հայկական ատոմային էլեկտրակայան» փակ բաժնետիրական ընկերության տնօրենների խորհրդի կազմին, մինչդեռ, Նախագծի հիշյալ փոփոխության արդյունքում Որոշման 4-րդ կետի «ա» ենթակետից դուրս են մնում «Երևանի ջերմաէլեկտրակենտրոն» և «Բարձրավոլտ էլեկտրացանցեր» փակ բաժնետիրական ընկերությունների տնօրենների խորհուրդների վերաբերյալ դրույթները, որոնք առկա են Որոշման գործող 4-րդ կետի «ա» ենթակետում։ Ընդ որում, Նախագծին կից ներկայացված հիմնավորմամբ նշված հանգամանքի վերաբերյալ որևէ անդրադարձ չի կատարվել, ինչը պարզաբանման կարիք ունի։ 
	Վերը նշվածի համատեքստում՝ գտնում ենք, որ Նախագիծը լրացուցիչ հիմնավորման կարիք ունի՝ հաշվի առնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի կարգավորումը։
2)  Որոշման 4-րդ կետի՝ նոր խմբագրությամբ շարադրվող «ա» ենթակետում  անհրաժեշտ է բացել «ՀՀ» հապավումը՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 2-րդ և 3-րդ մասերի դրույթները։
 
	








Չի ընդունվել։
1․ Եզրակացության մեջ նշված է, որ որոշման նախաբանում որևէ իրավական ակտի հղում կատարված չէ, մինչդեռ հղում է կատարվել «Նորմատիվ իրավական ակտերի մասին» օրենքի 34-րդ հոդվածի 1-ին մասին ինչը թույլ է տալիս նորմատիվ իրավական ակտերում փոփոխություն կամ լրացում կատարել միայն այդ նորմատիվ իրավական ակտն ընդունած մարմնի  կամ նրա իրավահաջորդի կողմից:





Ընդունվել է կատարվել է համապատասխան փոփոխությունը։

































Ընդունվել է կատարվել է համապատասխան փոփոխությունը։

